
ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
ᐅᑯᓄᖓ 
 

ᑐᓴᒐᒃᓴᐃᑦ:      ᐋᖅᑭᒃᑕᐅᔪᑦ: X 
 
ᐱᔾᔪᑕᐅᔪᖅ: ᑐᒃᓯᕋᖅᑐᑦ ᓂᕈᐊᕆᔭᐅᔪᒥᒃ ᐅᓄᕈᓐᓃᖅᑎᒋᐊᕐᓂᕐᒧᑦ ᒫᓐᓇᐅᔪᖅ ᓴᓪᓖᑦ ᑐᒃᑐᖁᑎᖏᑦᑕ 

ᖃᔅᓯᓂᒃ ᓂᕐᔪᑎᒍᓐᓇᕐᓂᖅ 1,000ᓂᑦ ᑐᒃᑐᐃᑦ 800ᒧᑦ ᑐᒃᑐᐃᑦ ᐊᒻᒪᓗ ᐱᓯᒪᓗᒋᑦ ᒫᓐᓇ 
ᐊᖑᓇᓱᓐᓂᕐᒧᑦ ᒪᓕᒐᑦ ᐅᖃᕐᓯᒪᔪᑦ ᑭᓇᑐᐃᓐᓇᖅ ᐊᖑᓇᓱᒋᐊᖃᙱᓚᖅ ᐱᕈᕇᕐᓯᒪᔪᓂᒃ ᐸᓐᓂᕐᓂᒃ 
ᐅᕝᕙᓘᓐᓃᑦ ᐊᕐᓇᓂᒃ ᓄᒡᕋᖃᕐᑐᓂᒃ. 

 
ᐃᓗᓕᖏᑦ:   

• ᓴᓪᓖᑦ ᑐᒃᑐᖁᑎᖏᑦ ᐅᓄᕈᓐᓃᖅᐹᓪᓕᖅᓯᒪᔪᑦ 80%ᓪᓗᐊᒥᑦ 1997 ᐊᒻᒪ 2013 ᐊᑯᓐᓈᓂᑦ 
ᐱᔾᔪᑎᒋᓪᓗᐊᑕᖅᖢᒍᑦ ᓇᓗᓇᙱᑦᑐᒃᑯᑦ ᐅᓄᕈᓐᓃᖅᐹᓪᓕᕐᓂᖏᓐᓂᒃ ᐃᕐᓂᐅᖃᑦᑕᕐᓂᖏᑦ 80%ᖏᓐᓂᑦ 
2000ᒥᑦ, 40%ᒧᑦ 2011ᒥᑦ. ᐃᓚᒃᑲᓐᓂᖅᖢᒍᑦ, ᐅᑭᐅᖅᑕᖅᑐᒥᒃ ᓂᐅᕐᕈᑎᖃᖃᑦᑕᕐᓂᖅ ᑐᒃᑑᑉ ᓂᕿᖏᓐᓂᑦ 
ᓱᒃᑲᒡᓕᒋᐊᖅᑎᑦᑎᔪᖅ ᐅᓄᕈᓐᓃᕆᐊᕐᓂᖏᓐᓂᒃ ᐊᕐᕌᒍᑦ ᐊᓂᒍᓵᖅᑐᓂᒃ. 

• ᐊᕙᑎᓕᕆᔨᒃᑯᑦ ᐊᑐᓪᓗᐊᑕᖅᐸᓚᐅᖅᑐᑦ ᑮᓇᐅᔭᓕᐅᕈᑎᒃᓴᓂᑦ ᐊᖑᓇᓱᖕᓂᕐᒧᑦ ᑐᒃᑐᓂᑦ ᐊᐅᓚᑦᑎᔾᔪᑎᒋᓪᓗᒍᑦ 
ᐊᒥᓲᓗᐊᓕᕌᖓᑕᑦ ᐋᖅᑭᒃᓯᓪᓗᑎᒃ ᑰᑕᓂᒃ ᑐᙵᕕᖃᖅᖢᑎᒃ ᖃᐅᔨᓴᕐᓂᕐᒧᑦ ᓇᓂᔭᐅᓯᒪᔪᓂᖅ. ᒫᓐᓇᐅᔪᖅ 
ᐃᕐᓂᐅᕐᓂᕐᒧᑦ ᖃᓂᒪᓐᓇᖅ (Brucella suis) ᐃᓚᓕᐅᑎᓪᓗᒍᑦ ᐊᖑᓇᓱᖕᓂᖅ ᑐᙵᕕᖃᖅᖢᓂᒃ 
ᓂᐅᕐᕈᑎᖃᕐᓂᕐᒧᑦ ᐃᓛᒃᑯᑦ ᐊᖑᓇᓱᒃᑎᓄᑦ ᐅᓗᕆᐊᓇᖅᑐᒦᑎᑦᑎᔪᖅ ᑐᒃᑐᖁᑎᖏᓐᓂᒃ.   

 

 

Caribou Survey Results For Southampton Island 
(1967 to 2013)

( +/- 95% Confidence Limits )

ᐊᔾᔨᙳᐊᖅ 1 ᖃᐅᔨᓴᖅᑕᐅᖃᑦᑕᕐᓂᖏᑦ ᓴᓪᓕᐅᑉ ᑐᒃᑐᖁᑎᖏᑦ ᐱᒋᐊᕐᕕᖓᓂᑦ 1968ᒥᑦ ᑭᖑᓪᓕᕐᒥᓗ 
ᖃᐅᔨᓴᖅᑕᐅᓚᐅᕐᓂᖓᓂᑦ ᒪᐃ 2013ᒥᑦ. 

ᒫᓐᓇᐅᔪᖅ ᑲᓄᐃᓕᖓᓂᖓᑦ  
 

• ᔫᓂ 2013ᒥᑦ ᖃᐅᔨᓴᕐᓂᖅ ᓇᓚᐅᑦᑖᖅᐳᖅ 7,287 +/- 1,045 (95% CI) ᐃᓐᓇᐅᔪᑦ ᑐᒃᑐᐃᑦ (ᓯᕗᓪᓕᕐᒥᑦ 
ᓇᓚᐅᑦᑖᖅᑕᐅᓯᒪᔪᖅ ᐊᓯᔾᔨᑐᐃᓐᓇᕆᐊᓕᒃ), 616 ᑐᒃᑐᓂᑦ ᐅᓄᙱᓐᓂᖅᓴᖅ ᑕᐃᒪᙵ ᔫᓂ 2011ᒥᑦ 
ᓇᓚᐅᑦᑖᖅᑕᐅᒐᒥᑦ 7,903 +/- 1,261 (95% CI). ᑕᒪᒃᑯᐊ ᖃᓄᐃᓐᓂᖏᑦ ᓇᓗᓇᐃᖅᐳᖅ ᑕᐃᒪᙵᑦ 
2011ᒥᑦ ᖃᐅᔨᓴᕐᓂᖅ, ᑐᒃᑐᓂᑦ ᐊᖑᓇᓱᒡᓂᖅ ᖄᖏᐅᑎᓯᒪᓂᖓᓄᑦ ᑲᔪᓯᔪᓐᓇᕐᓂᖓᑕ ᐅᖓᑖᓄᑦ (ᐊᔾᔨᙳᐊᖅ 
1).   

• ᐅᖃᖃᑎᒌᖕᓂᖅ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐊᕙᑎᓕᕆᔨᒃᑯᑦ ᐅᑭᐊᒃᓵᖑᑎᓪᓗᒍᑦ 2012ᒥᑦ, 
ᓴᓪᓕᕐᒥᑦ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ ᑐᒃᓯᕋᖅᐳᑦ ᖃᔅᓯᓂᒃ ᓂᕐᔪᑎᒍᓐᓇᕐᓂᕐᒥᒃ ᐋᖅᑭᒃᓯᖁᔨᓪᓗᑎᒃ 
ᑐᒃᑐᖁᑎᖏᓐᓄᑦ ᐊᐅᓚᑦᑎᓇᓱᐊᕈᒪᓪᓗᑎᒃ ᑐᒃᑐᑕᐅᔪᓂᒃ ᓄᓇᓕᖕᓄᑦ ᐃᖏᕐᕋᑦᑎᐊᓚᐅᙱᑦᑐᑦ. ᑕᒪᑐᒥᖓ 
ᑲᑎᒪᑎᓪᓗᒋᑦ ᖃᔅᓯᓂᒃ ᓂᕐᔪᑎᒍᓐᓇᕐᓂᖅ 1,000ᓂᒃ ᑐᒃᑐᓂᒃ / ᐊᕐᕌᒍᒧᑦ ᐊᑐᖁᔭᐅᓚᐅᖅᐳᖅ ᑐᙵᕕᖃᖅᖢᑎᒃ 
ᔫᓂ 2011 ᖃᐅᔨᓴᖅᑕᐅᓯᒪᔪᒥᒃ. ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ ᐊᑐᖁᔨᓚᐅᖅᐳᑦ ᖃᔅᓯᓂᒃ ᓂᕐᔪᑎᒍᓐᓇᕐᓂᖅ 
ᐊᓯᔾᔨᖁᔭᐅᙱᖦᖢᓂᒃ ᐊᑕᖏᐅᒪᔪᒥᒃ ᖃᐅᔨᓵᓂᒃᑯᑎᒃ ᑭᓯᐊᓂ ᑐᒃᑐᖁᑎᖏᓐᓂᒃ ᒪᐃ 2013ᒥᑦ.   

• ᑲᑎᒪᑎᓪᓗᒋᑦ ᓴᓪᓖᑦ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ ᐅᑭᐊᒃᓵᖅ 2011ᒥᑦ, ᐊᖑᓇᓱᖕᓂᕐᒧᑦ 
ᖃᓄᐃᔾᔪᑕᐅᓪᓗᐊᑕᖅᑐᖅ ᐅᓄᖅᓯᒋᐊᕐᓂᐅᕗᖅ ᑐᒃᑐᑕᐅᖃᑦᑕᖅᑐᑦ ᒫᓐᓇ ᐋᖅᑭᒃᑕᐅᓵᖅᑐᒧᑦ ᓂᐅᕐᕈᑎᖃᕐᓂᕐᒥᒃ 
ᐊᑐᖅᖢᑎᒃ ᖃᕆᓴᐅᔭᒃᑯᑦ (“face book”) ᐊᒻᒪ (“sell & Swap”) ᐃᑭᐊᖅᑭᕕᒃᑯᑦ ᐊᑐᖅᑕᐅᓲᑦ 
ᓂᐅᕐᕈᑎᖃᕐᓂᕐᒧᑦ ᑐᒃᑑᑉ ᓂᕿᖏᓐᓂᒃ ᓄᓇᕗᓕᒫᒥᒃ ᑭᓯᐊᓂ ᕿᑭᖅᑖᓘᑉ ᓄᓇᓕᖁᑎᖏᓐᓄᓪᓗᐊᑕᖅ. ᑖᓐᓇ 
ᓂᐅᕐᕈᑎᖃᖃᑦᑕᕐᓂᖅ ᐅᒃᐱᕆᔭᐅᕗᖅ ᐅᓄᕈᓐᓃᖅᐹᓪᓕᖅᑎᑦᑎᓇᓱᒋᔭᐅᓪᓗᓂᑦ.   

• ᐊᑦᑎᒃᑐᒻᒪᕆᖕᒥᑦ ᐃᕐᓂᐅᖃᑦᑕᕐᓂᖅ, (50% ᑐᖔᓂᑦ ᐊᕐᓇᓪᓗᑦ) ᐊᔾᔨᖓᓂᑦ ᐃᓱᒫᓗᖕᓇᖅᑑᕗᖅ ᐊᒻᒪ 
ᐊᒃᑑᑎᔪᒃᓴᐅᓪᓗᓂᑦ ᐃᓚᓕᐅᑎᓪᓗᓂᑦ ᐃᕐᓂᐅᕐᓂᕐᒧᑦ ᖃᓂᒪᓐᓇᖅ (Brucella suis) (Brucellosis) ᐊᒻᒪᐃᓛᒃ 
ᖄᖏᐅᑎᓪᓗᓂᑦ-ᐊᖑᓇᓱᓗᐊᕐᓂᖅ ᐃᕐᓂᐅᖅᑐᓂᒃ ᓂᐅᕐᕈᑎᖃᕐᓂᕐᒧᑦ, ᐃᑭᐊᖅᑭᕕᒃ ᓇᓗᓇᐃᕐᒪᑦ ᓂᐅᕕᖅᑏᑦ 
ᐊᑭᑐᑎᑦᑎᓂᖅᓴᐅᖃᑦᑕᕐᒪᑕᑦ ᑐᓐᓄᕆᒃᑐᓂᒃ ᑐᒃᑐᓂᑦ, ᐅᑭᐅᖑᑎᓪᓗᒍᑦ ᐊᒻᒪ ᐅᐱᕐᖔᒃᑯᑦ 
ᐃᕐᓂᐅᖅᑐᒃᓴᓪᓗᐊᑕᐅᖃᑦᑕᕐᒪᑕᑦ. 

 

ᐊᐅᓚᑦᑎᓂᕐᒧᑦ ᐃᓱᒪᒃᓴᖅᓯᐅᒐᒃᓴᐃᑦ 
 

• ᓴᓪᓕᓂᑦ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐊᕙᑎᓕᕆᔨᒃᑯᑦ ᖃᖓᑕᓲᒃᑯᑦ ᑐᒃᑐᑦ 
ᖃᔅᓯᐅᓂᖏᓐᓂᒃ ᓇᓚᐅᑦᑖᓚᐅᕐᒪᑕᑦ ᓴᓪᓕᓂᑦ ᔫᓂ 2011, 2012 ᐊᒻᒪ ᒪᐃ 2013ᒥᑦ. 
ᐱᖓᓱᑦ ᖃᐅᔨᓴᕐᓂᐅᓵᓚᐅᖅᑐᓂᒃ ᔫᓂ 2011 ᐊᒻᒪ ᒪᐃ 2013ᑐᐊᑦ ᐱᔭᕇᖅᑕᐅᓚᐅᖅᑐᑦ. 

• ᖃᐅᔨᓴᕐᓂᕐᒧᑦ ᖃᓄᐃᓐᓂᖏᑦ ᖃᐅᔨᒃᑲᐃᔪᑦ ᖃᔅᓯᐅᓂᖏᑦ ᐅᓄᕈᓐᓃᖅᐹᓪᓕᖅᓯᒪᔪᑦ ᑕᐃᒪᙵ 
2011 ᑭᓯᐊᓂ ᐅᓄᕈᓐᓃᖅᐹᓪᓕᕐᓂᖓᑦ ᑭᒡᓕᓯᓂᐊᕐᓂᒃᑯᑦ ᐱᒻᒪᕆᐅᓚᐅᙱᑦᑐᖅ.    

• ᐱᖃᖅᑎᑕᐅᓪᓗᓂᑦ ᓇᓚᐅᑦᑖᖅᑕᐅᓯᒪᔪᒃᑯᑦ ᐊᖑᓇᓱᒍᓐᓇᐃᓐᓇᕐᓂᖅ 11%ᖓᓂᑦ 
(ᖁᑦᑎᒃᑑᓂᕋᖅᑕᐅᕗᖅ ᓇᐹᖅᑐᖃᙱᑦᑐᒥᒃ ᑐᒃᑐᓄᑦ), ᐊᖑᓇᓱᖕᓂᖅ 800 ᑐᒃᑐᓂᑦ/ᐊᕐᕌᒍᒧᑦ 
ᑲᔪᓯᑎᑦᑎᑦᑎᐊᓪᓗᐊᖅᑐᖅ ᐅᓄᖅᑑᓂᖏᓐᓂᒃ. ᑐᒃᑐᐃᑦ ᐅᓄᕈᓐᓃᖅᐸᓪᓕᐊᖏᓐᓇᖅᐳᑦ 
ᒫᓐᓇᐅᔪᖅ ᐊᑐᖅᑐᒧᑦ ᖃᔅᓯᓂᒃ ᓂᕐᔪᑎᒍᓐᓇᕐᓂᖅ 1000ᓂᒃ ᑐᒃᑐᓂᑦ. ᑎᑭᐅᑎᓂᖅ 800ᓂᒃ 
ᑐᒃᑐᐃᑦ/ᐊᕐᕌᒍᒧᑦ ᑐᒃᑐᓂᒃ ᐊᑦᑕᕐᓇᖅᑐᒦᑎᑦᑎᓂᐊᖅᑐᖅ ᐅᓄᕈᓐᓃᖅᐸᓪᓕᐊᒋᐊ. 

• ᓴᓪᓕᓂᑦ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᓄᓇᕗᑦ ᐊᕙᑎᓕᕆᔨᒃᑯᖏᑦ ᐊᑕᖏᐅᒪᔪᒥᒃ 
ᐊᖏᖃᑎᒌᒃᓯᒪᔪᑦ ᐊᑐᖁᔭᐅᔪᒥᒃ ᐅᓄᕈᓐᓃᕆᐊᖁᓪᓗᒋᑦ 1000ᒥᑦ 800ᒧᑦ ᑐᒃᑐᐃᑦ 2013/14 
ᑐᒃᑐᒐᓱᖕᓇᒥᑦ.  

• ᐱᔾᔪᑎᒋᓪᓗᒍᑦ ᐊᕙᑎᓕᕆᔨᒃᑯᑦ ᑐᒃᓯᕋᖅᑕᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᑲᔪᐃᕗᑦ ᓂᕈᐊᕆᔭᐅᔪᒥᒃ ᐅᓄᕈᓐᓃᕆᐊᖁᓪᓗᒋᑦ ᓴᓪᓖᑦ ᑐᒃᑐᖁᑎᖏᑦᑕ ᖃᔅᓯᓂᒃ 
ᓂᕐᔪᑎᒍᓐᓇᕐᓂᖏᑦ 1000 ᑐᒃᑐᐃᑦ 800ᒧᑦ. ᑐᒃᓯᕋᕐᒥᔪᒍᑦ ᐋᖅᑭᐅᒪᐃᓐᓇᖁᓪᓗᒍᑦ ᒫᓐᓇᐅᔪᖅ 
ᓂᕕᖓᑦᑖᑦ ᐃᓱᖃᖅᑎᑕᐅᖏᓪᓗᑎᒃ ᕿᑭᖅᑕᓕᒫᒥᒃ. 

• ᓴᓪᓕᓂᑦ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐊᕙᑎᓕᕆᔨᒃᑯᑦ ᕿᒥᕐᕈᒃᑲᓐᓂᕐᓂᐊᖅᑐᑦ 
ᖃᔅᓯᓂᒃ ᓂᕐᔪᑎᒍᓐᓇᕐᓂᖅ ᖃᔅᓯᐅᓂᖏᑦ ᒪᐃ 2014ᖑᓕᕈᓂᑦ. 

